
ᐱᔾᔪᑕᐅᔪᖅ:  ᓄᑖᑦ ᑲᒪᒋᔭᐅᓂᕐᒥᒃ ᑐᑦᓯᕋᐅᑏᑦ ᐅᕙᖖᒐᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᑦ ᑮᓇᐅᔭᖃᒃᑲᐃᒍᑏᑦ, 
2015-2016 

ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᑦ (ᐸᐸᑕᑦ) ᑮᓇᐅᔭᑦ ᖃᐅᔨᓴᕐᓂᕐᒧᑦ ᑲᒪᒋᔭᓄᑦ ᐊᑕᔪᑦ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ ᑲᒪᒋᔭᖏᑦ ᒐᕙᒪᓐᑯᑦ ᐱᓕᕆᒡᕕᖏᑕ.  ᐸᐸᑕᓂᒃ ᑲᒪᒋᔭᑦ ᓈᓴᐅᑎᖏᑦ ᓇᓗᓇᐃᕐᓯᔪᑦ ᐱᓕᕆᒡᕕᒃᒥᒃ ᐊᑕᔪᒥᒃ 
ᑲᒪᒋᔭᒧᑦ, ᐊᒡᕌᒍᖓ ᑐᓂᓯᒋᐊᖖᒐᕐᕕᐅᑉ ᐱᒐᓱᐊᕈᒻᒥᒃ ᐊᒻᒪᓗ ᑲᒪᒋᔭᐅᑦ ᓈᓴᐅᑎᖓ.  ᑲᒪᒋᔭᑦ ᐱᒋᐊᕈᑎᓖᑦ ‘2’ ᐅᖃᐅᓯᓖᑦ 
ᐅᑯᓂᖓ ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ, ᑲᒪᒋᔭᑦ ᐱᒋᐊᕈᑎᓖᑦ ‘3’ ᐅᖃᐅᓯᓖᑦ ᐅᑯᓂᖓ 
ᐃᒪᕐᒥᐅᑕᓕᕆᔩᑦ ᑲᓇᑕᒥ, ᑲᒪᒋᔭᑦ ᐱᒋᐊᕈᑎᓖᑦ ‘4’ ᐅᖃᐅᓯᓖᑦ ᐅᑯᓂᖓ ᐊᕙᑎᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᕐᔪᐊᑦ. 

ᐱᓚᐅᕐᑐᒍᑦ ᑲᑎᑦᑐᒋᑦ 26ᓂᒃ ᓄᑖᓂᒃ ᐱᒐᓱᐊᕈᑎᓂᒃ ᐸᐸᑕᓂᒃ ᑮᓇᐅᔭᖃᕐᓂᕐᒥᒃ ᑕᒫᓂ ᐊᒡᕌᒍᒥ:  14 ᐅᕙᖖᒐᑦ ᒐᕙᒪᓐᑯᑦ 
ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ, 12 ᐅᕙᖖᒐᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ, ᐊᒻᒪᓗ 0 ᐅᕙᖖᒐᑦ ᐊᕙᑎᓕᕆᔩᑦ 
ᑲᓇᑕᒥ-ᑲᓇᑕᒥ ᐆᒪᔪᓕᕆᔨᕐᔪᐊᑦ.  ᑖᒃᑯᐊ ᑐᑦᓯᕋᐅᑏᑦ ᑐᑦᓯᕋᕈᑕᐅᔪᑦ ᑲᑎᑦᑐᒋᑦ ᐃᒫᑎᒋ $1,238,300.  ᑲᑎᑦᑐᒋᑦ ᑮᓇᐅᔭᑦ 
ᐊᑐᐃᓐᓇᐃᑦ ᒫᓂ 2015-2016 ᐃᒪᐃᓪᓗᐊᕐᑐᑦ $963,000; ᑭᓯᐊᓂ, ᐱᑕᖃᕐᑐᖅ $10,000ᓂᒃ ᑐᓂᔭᐅᒋᐊᓕᓐᓂᒃ 
ᐊᒡᕌᒍᒐᓴᓐᓄᑦ ᑲᒪᒋᔭᓄᑦ ᐊᖏᕐᑕᐅᓂᑯᓄᑦ ᓯᕗᓪᓕᕐᓂ ᐊᒡᕌᒍᓂ, ᐃᒫᑐᐃᓐᓇᖅ $953,000 ᐊᑐᐃᓐᓇᐅᕗᑦ ᑐᓂᔭᐅᒍᓐᓇᕐᑐᑦ 
ᓄᑖᓄᑦ ᑲᒪᒋᔭᓄᑦ ᒫᓂ 2015-2016. 

ᐸᐸᑕᓄᑦ ᐊᑐᐊᒐᐃᑦ ᐅᖃᕐᓯᒪᔪᑦ ᐃᒫᒃ:  “ᐆᒪᔪᓕᕆᔨᕐᔪᐊᑦ ᑲᒪᒋᔭᖃᑐᐃᓐᓇᕐᓂᐊᕐᐳᑦ ᑲᑎᓯᒪᔪᓂᒃ ᑲᒪᒋᔭᓂᒃ (ᐋᕿᓯᒪᓗᒋᑦ 
ᖁᒡᕙᓯᓐᓂᕐᐹᓂᒃ ᐅᕗᖓ ᐊᑉᐸᓯᓐᓂᕐᐹᑦ) ᖄᖏᐅᑎᖏᑦᑐᑦ 135% ᑮᓇᐅᔭᓂᒃ ᐊᑐᐃᓐᓇᕐᓂᒃ ᑐᓂᔭᐅᓂᕐᒥᒃ”.  
ᑐᖖᒐᕕᒋᓪᓗᒋᑦ ᐅᑯᐊ $953,000 ᐊᑐᐃᓐᓇᐃᑦ ᑐᓂᔭᐅᓂᕐᒥᒃ ᒫᓂ 2015-2016, ᑲᑎᓯᒪᔪᑦ ᑐᑦᓯᕋᐅᑏᑦ ᑲᑎᑦᑐᒋᑦ 
$1,286,550 ᑐᓂᔭᐅᒍᓐᓇᕐᑐᑦ ᑲᑎᒪᔨᓄᑦ ᑲᒪᒋᔭᐊᓂᐊᕐᒪᑕ. 

ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ ᐊᒻᒪᓗ ᑮᓇᐅᔭᖃᒃᑲᐃᓂᕐᒧᑦ ᑐᑭᒧᐊᕈᑏᑦ, ᑐᑦᓯᕋᐅᑏᑦ ᑐᓂᔭᑦ ᑲᑎᒪᔨᓄᑦ ᑲᒪᒋᔭᐅᓂᐊᕐᓗᑎᒃ 
ᐱᓯᒪᒋᐊᖃᕐᑐᑦ ᒥᑭᓂᕐᐹᓂᒃ ᓈᓴᐅᑎᖃᕐᓗᑎᒃ 65.  ᐃᓘᓐᓇᑎᒃ ᑐᑦᓯᕋᐅᑏᑦ ᕿᒥᒡᕈᔭᐅᓚᐅᕐᑐᑦ ᒪᓕᑦᑐᒋᑦ ᐊᑐᐊᒐᑦ 
ᐊᖏᕐᑕᐅᓂᑯᑦ ᐅᕙᓂ ᔫᓂ 2014 ᐆᒪᔪᓕᕆᔨᕐᔪᐊᓄᑦ (ᓈᓴᐅᑎᓕᕐᓱᐃᑏᑦ ᐊᑐᐃᓐᓇᐅᕗᑦ ᕿᒥᒡᕈᔭᐅᒍᓐᓇᕐᑐᑎᒃ ᑭᓯᐊᓂ 
ᐃᓚᐅᖖᒋᑦᑐᑦ ᐸᐃᑉᐹᖃᐅᑎᓂ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒐᑎᒃ).  ᑐᑦᓯᕋᐅᑏᑦ ᓈᓴᐅᑎᓕᕐᓱᕐᑕᐅᓚᐅᕐᑐᑦ 
ᑐᖖᒐᕕᒋᓪᓗᒋᑦ ᐅᑯᐊ ᑎᓴᒪᑦ ᐃᓚᖏᑦ, ᑲᑎᑦᑐᒋᑦ ᓈᓴᐅᑎᑖᕈᑏᑦ 100ᓂᒃ: 

• ᓯᕗᓪᓕᐅᑎᖁᔭᑦ / 25 (ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᑦ 17.50 ᐊᒻᒪᓗ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ 7.50);  
• ᐱᐅᓂᖓ ᖃᐅᔨᓴᕐᑕᐅᑉ / 35;  
• ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ / 25; ᐊᒻᒪᓗ 
• ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ / 15 

 
ᐆᒪᔪᓕᕆᔨᕐᔪᐊᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᑦ ᐊᒻᒪᓗ 2014-2017 ᐊᕕᑦᑐᕐᓯᒪᔪᓂ 
ᓯᕗᓪᓕᐅᑎᖁᔭᑦ ᑎᑎᕋᕐᑕᐅᒪᔪᑦ ᕿᑭᖅᑖᓗᒃᒥ, ᕿᑎᕐᒥᐅᓂ ᐊᒻᒪᓗ ᑭᕙᓪᓕᖅᒥ ᐊᑐᕐᑕᐅᓚᐅᕐᑐᑦ ᕿᒥᒡᕈᓪᓗᒋᑦ 
ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ ᐊᒻᒪᓗ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ ᑭᖑᓕᕇᑦᑐᒋᑦ (ᑕᑯᒍᒃ ᓇᓂᑦᓯᑎᖓ 2).  
ᓈᓴᐅᑎᓕᕐᓱᐃᓗᓂ ᑐᑦᓯᕋᐅᑎᓂᒃ, ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐊᑐᓚᐅᕐᑐᑦ ᖁᒡᕙᓯᓐᓂᕐᐹᓂᒃ ᐊᑐᕐᑐᓂᒃ 
ᐋᕿᓱᐃᓪᓗᑎᒃ ᓯᕗᓪᓕᐅᑎᖁᔭᐅᓂᖏᓐᓂᒃ ᓈᒻᒪᕐᑐᓂᒃ ᑎᑎᕋᕐᑕᐅᒪᔪᓂᒃ ᑕᒡᕙᓂ ᑎᑎᕋᕐᑕᖏᓐᓂ ᑐᑦᓯᕋᐅᑎᓂᒃ. 

ᕿᒥᒡᕈᓚᐅᕐᑐᒋᑦ ᐊᑐᓂᑦ ᑐᑦᓯᕋᐅᑏᑦ, ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐅᖃᕈᒪᔪᑦ ᐃᒫᒃ 8 ᑕᒫᓂ ᐊᒡᕌᒍᒥ ᐱᒐᓱᐊᕈᑏᑦ 
ᑐᓂᓯᓚᐅᖖᒋᒻᒪᑕ ᓈᒻᒪᑦᑐᓂᒃ ᑐᓴᕋᑦᓴᓂᒃ ᑎᑭᒐᓱᐊᕐᑎᒋᑦ ᐃᓄᐃᓴᓐᓂᕐᐹᑦ ᓈᓴᐅᑏᑦ ᐃᒫᑎᒍ 65%.  ᐱᓗᐊᕐᑐᒥᒃ: 



1) ᐊᒥᓱᑦ ᐱᒐᓱᐊᕈᑏᑦ ᑐᓂᓯᓚᐅᖖᒋᒻᒪᑕ ᑐᓴᕋᑦᓴᓂᒃ ᐱᓪᓗᒋᑦ ᐃᓱᒪᒋᔭᑦ ᓈᓴᐅᑎᑎᒍᑦ ᐅᕝᕙᓘᓐᓃᑦ ᐊᖏᓂᖓᓂᒃ 
ᕿᒥᒡᕈᒍᓰᑦ ᑖᒃᑯᐊ ᐱᑕᖃᕆᐊᖃᕐᒪᑕ ᕿᒥᒡᕈᓗᒋᑦ ᐃᓱᒪᒋᔭᑦ ᐋᕿᓱᕐᓯᒪᒍᑏᑦ ᐊᒻᒪᓗ ᑲᒪᒍᓯᐅᔪᑦ; 

2) ᐊᒥᓱᑦ ᐱᒐᓱᐊᕈᑏᑦ ᑎᑎᕋᕐᓯᒪᓚᐅᕐᒪᑕ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᓂᒃ ᐅᕙᖖᒐᑦ 2010-2013 ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᓂᒃ ᐊᓯᖏᓐᓂ ᐊᕕᑦᑐᕐᓯᒪᓂᓕᓐᓂ ᐊᓯᖏᑦ ᖃᐅᔨᓴᕐᕕᐅᓗᐊᕐᑐᑦ ᐃᓂᖏᑕ ᐃᓗᐊᓂ; 

3) ᐃᓱᒪᒋᔭᑦ ᐱᕕᑦᓴᑦ ᐃᑲᔪᕈᑕᐅᔪᑦ ᑲᒪᒍᔭᒧᑦ ᐱᒐᓱᐊᕐᑐᒥᒃ ᐊᒻᒪᓗ ᓄᓇᖅᑲᑎᒌᓂᒃ ᓇᓗᓇᐃᕐᑕᐅᓯᒪᓚᐅᖖᒋᒻᒪᑕ; ᐊᒻᒪᓗ 

4) ᐊᒥᓱᑦ ᐱᒐᓱᐊᕈᑏᑦ ᐱᑕᖃᑐᐃᓐᓇᓚᐅᕐᒪᑕ ᓇᓗᓇᐃᔭᐅᑎᓂᒃ ᐊᑐᕐᑕᐅᓂᖏᓐᓂᒃ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ 
ᖃᐅᔨᓴᕐᓂᐅᑉ ᐋᕿᑦᓯᒪᓂᖓᓂ ᐊᒻᒪᓗ ᑲᒪᒍᓯᐅᔪᓂᒃ ᐊᒻᒪᓗ ᐱᑕᖃᕋᑎᒃ ᓇᓗᓇᐃᔭᐅᑎᓂᒃ ᖃᓄᖅ ᖃᐅᔨᓴᕐᑐᖅ 
ᐃᓚᒋᓕᐅᔾᔨᓂᐊᕐᒪᖔᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓘᓐᓃᑦ ᐱᐅᓯᑐᖃᒃᑯᑦ ᐊᕙᑖᓂᒃ ᖃᐅᔨᒪᓂᕐᓂᒃ. 

ᓇᑦᓯᐅᔾᔭᐅᑎᓪᓗᒋᑦ ᑎᑎᖅᑲᑦ ᑐᓴᕐᑎᑦᓯᒍᑏᑦ ᐱᒐᓱᐊᕐᑐᓂᒃ ᐱᒐᓱᐊᕈᑎᓂᒃ ᑲᔪᓯᓂᐊᖖᒋᒋᐊᖏᑦ ᑭᖑᓪᓕᕐᒧᑦ 
ᑲᒪᒋᔭᐅᓂᖏᓐᓂ ᕿᒥᒡᕈᓂᐅᔪᑦ, ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐅᖃᕆᐊᓚᐅᕐᑐᑦ ᐱᒻᒪᕆᐅᓂᖓᓂᒃ ᒪᓕᑦᓯᐊᕐᓂᐅᑉ 
ᐅᑯᓂᖓ ᐸᐸᑕᓂᒃ ᑮᓇᐅᔭᖃᒃᑲᐃᓂᕐᒧᑦ ᑐᑭᒧᐊᕈᑏᑦ ᑐᓂᓯᓗᓂ ᐱᒐᓱᐊᕈᑎᓂᒃ.  ᐸᐸᑕᓂᒃ ᑮᓇᐅᔭᖃᒃᑲᐃᓂᕐᒧᑦ 
ᑐᑭᒧᐊᕈᑏᑦ ᑐᓂᔭᐅᕙᑦᑐᑦ ᐊᒡᕌᒍᑕᒫᑦ ᑐᑦᓯᕋᕐᑐᖃᓕᕐᒪᑦ ᑐᑦᓯᕋᐅᑎᓂᒃ ᐊᒻᒪᓗ ᐱᑕᖃᒃᑲᐃᔪᖅ ᐱᒐᓱᐊᕐᑐᓄᑦ 
ᑐᑭᓯᓇᑦᓯᐊᕐᑐᒥᒃ ᐊᒡᒍᕐᓯᒪᓂᖏᓐᓂᒃ ᕿᒥᒡᕈᓗᓂ ᒪᓕᒐᑦ, ᐊᒻᒪᓗ ᐅᖃᕆᐊᕐᑐᑎᒃ ᐃᒫᒃ ᐆᒪᔪᓕᕆᔨᕐᔪᐊᑦ ᓂᕆᐅᒻᒪᑕ ᐃᒫᑦ 
ᓇᓗᓇᐃᔭᕐᓯᒪᓂᕐᓴᓂᒃ ᐊᔪᕐᓇᖏᑉᐸᑦ ᑐᓂᓯᖁᔨᓪᓗᑎᒃ ᐃᓘᓐᓇᖏᓐᓂ ᐃᓚᖏᓐᓂ. 

ᑕᐃᒪᐃᓐᓂᖓᓄᑦ, 18 ᑲᒪᒋᔭᑦ ᓈᒻᒪᑦᑐᑦ ᐱᑕᖃᕆᐊᓕᒃᑯᑦ ᓇᓗᓇᐃᔭᕐᑕᓂᒃ ᐊᑐᐊᒐᕐᓂ ᑐᓂᔭᐅᕗᑦ ᐃᓕᑦᓯᓐᓄᑦ (8 ᐅᕙᖖᒐᑦ 
ᒐᕙᒪᓐᑯᑦ ᓄᓇᕗᑦᒥ, ᐱᓕᕆᒡᕕᖓᑦ ᐊᕙᑎᓕᕆᔩᑦ ᐊᒻᒪᓗ 10 ᐅᕙᖖᒐᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ), ᑐᑦᓯᕋᕐᑕᖏᑦ ᑲᑎᑦᑐᒋᑦ 
$942,500. 

ᐊᒡᕌᒍᑕᒫᑦ ᑐᓂᔭᐅᕙᑦᑐᑦ ᐊᒡᕌᒍᒐᓴᓐᓄᑦ ᑲᒪᒋᔭᑦ ᐅᖃᑖᓅᕈᓐᓇᖏᑦᑐᑦ 25% ᐅᑯᐊ ᑲᑎᑦᑐᒋᑦ ᖃᑦᓯᐅᓂᖏᑦ ᐊᑐᐃᓐᓇᐃᑦ 
ᑐᓂᐅᖃᕐᑕᐅᓂᕐᒥᒃ ($240,750 ᒫᓐᓇ ᑮᓇᐅᔭᖃᒃᑲᐃᓇᕐᒧᑦ ᐊᒡᕌᒍᒧᑦ).  ᑕᐃᒪᓕ ᐱᑕᖃᕐᒪᑦ $10,000 ᑐᓂᔭᐅᓂᐊᕐᓯᒪᔪᓂᒃ 
ᐊᒡᕌᒍᒐᓴᓐᓄᑦ ᑲᒪᒋᔭᒧᑦ ᐊᖏᕐᑕᐅᓂᑯᑦ ᓯᕗᓪᓕᕐᓂ ᐊᒡᕌᒍᓂ, ᐃᒫᑐᐃᓐᓇᖅ $230,750 ᐊᑐᐃᓐᓇᐅᓄᑦ ᓄᑖᓄᑦ 
ᐊᒡᕌᒍᒐᓴᓐᓄᑦ ᑲᒪᒋᔭᐅᒍᒪᔪᓄᑦ ᑕᒫᓂ 2015-2016.  ᐊᖏᕐᑕᐅᓂᐊᕐᐸᑕ ᐊᒡᕌᒍᒐᓴᓐᓄᑦ ᑮᓇᐅᔭᖃᕐᑎᑕᐅᓂᖏᑦ ᑲᒪᒋᔭᑦ 
ᓈᒻᒪᒋᐊᓖᑦ ᐅᑯᓇᓂ ᐃᓄᐃᓴᓐᓂᕐᐹᑦ ᓈᓴᐅᑎᑖᖑᒍᓐᓇᕐᑐᑦ ᐊᑖᒍᑦ ᐊᑐᓂᑦ ᑎᓴᒪᑦ ᐃᓚᖏᑦ: 

• ᖃᐅᔨᓴᕐᑕᐅᑉ ᓯᕗᓪᓕᐅᔾᔭᐅᖁᔭᐅᓂᖓ- 16.25 / 25 (65%);  
• ᐱᐅᓂᖓ ᖃᐅᔨᓴᕐᑕᐅᑉ - 24.50 / 35 (70%);  
• ᑮᓇᐅᔭᖃᕐᑎᑕᐅᓂᖓ ᐊᒻᒪᓗ ᐱᓕᒻᒪᑦᓴᐃᓂᖅ – 15/25 (60%);  
• ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ - 10.50/15 (70%).  

 
ᑎᓴᒪᑦ ᑲᒪᒋᔭᐅᒍᒪᔪᑦ ᑐᑦᓯᕋᐅᑏᑦ ᑐᓂᔭᑦ ᑲᑎᒪᔨᓄᑦ ᑐᑦᓯᕋᕐᑐᑦ ᐊᒡᕌᒍᒐᓴᓐᓄᑦ ᑮᓇᐅᔭᖃᕐᑎᑕᐅᓂᕐᒥᒃ ᐱᒐᓱᐊᕈᑎᖏᓐᓂ.  
ᐊᑕᐅᓯᑐᐊᖅ ᑖᒃᑯᓇᖖᒐᑦ ᑐᑦᓯᕙᕋᐅᑎᓂᒃ1 ᓈᒻᒪᑦᑐᖅ ᒪᓕᒐᕐᓄᑦ ᖁᓪᓕᕐᓂ, ᑐᑦᓯᕋᕈᑦ $50,000ᓂᒃ ᑮᓇᐅᔭᓂᒃ ᒫᓂ 2015-
2016 ᐊᒻᒪᓗ $40,000ᓂᒃ ᒫᓂ 2016-2017.  ᐃᓱᒪᒋᓗᒋᑦ ᑖᒃᑯᐊ ᐊᒥᐊᒃᑯᖏᑦ ᐱᖓᓱᑦ ᑐᑦᓯᕋᕈᑏᑦ ᓈᒻᒪᓚᐅᖖᒋᒻᒪᑕ 
ᐃᓄᐃᓴᓐᓂᕐᐹᓄᑦ ᓈᓴᐅᑎᑖᖑᒋᐊᓕᓐᓄᑦ, ᑐᓂᔭᑦ ᐆᒪᔪᓕᕆᔨᕐᔪᐊᓄᑦ ᐃᓱᒪᒋᔭᐅᓂᐊᕐᒪᑕ ᐊᑕᐅᓯᕐᒧᑦ ᐊᒡᕌᒍᒧᑦ 
ᑮᓇᐅᔭᖃᕐᑦᑕᐅᓂᕐᒥᒃ ᒫᓂ 2015-2016 ᑮᓇᐅᔭᖃᒃᑲᐃᓇᕐᒥ. 
 
ᐊᒥᓲᓂᕐᐹᑦ ᖃᑦᓯᐅᓂᖏᑦ ᓯᕗᕐᖓᒍᑦ ᖃᐅᔨᓴᕐᓗᓂ ᑮᓇᐅᔭᑦ ᑐᓂᔭᐅᒍᓐᓇᕐᑐᑦ ᐊᑐᓂᑦ ᑮᓇᐅᔭᖃᒃᑲᐃᓇᕐᓂ ᐃᒫᑎᒋ 10% 
ᐅᑯᐊ ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ ᑐᓂᔭᐅᓂᕐᒥᒃ ($96,300 ᒫᓐᓇ ᑮᓇᐅᔭᖃᒃᑲᐃᓇᕐᒧᑦ ᐊᒡᕌᒍᒧᑦ).  ᑕᒫᓂ ᐊᒡᕌᒍᒥ 
ᓇᓪᓕᐊᑐᐃᓐᓇᖅ ᑲᒪᒋᔭᒧᑦ ᑐᑦᓯᕋᐅᑏᑦ ᑐᓂᔭᑦ ᑲᑎᒪᔨᓄᑦ ᑐᑦᓯᕋᕈᑕᐅᖖᒋᑦᑐᑦ ᓯᕗᓪᓕᕐᒥᒃ ᑮᓇᐅᔭᓂᒃ ᑕᒫᓂ 2015-2016 
ᑮᓇᐅᔭᖃᒃᑲᐃᓇᕐᒥ. 

ᓇᐃᓈᕈᑏᑦ ᓈᓴᐅᑎᓄᑦ ᐊᒻᒪᓗ ᑲᒪᒋᔭᓄᑦ ᐱᑕᖃᕐᑎᑕᐅᕗᑦ ᐊᓪᓕᕐᓂ ᓇᓗᓇᐃᔭᐅᑎᓂ.  ᑲᒪᒋᔭᐅᓂᕐᒥᒃ ᑐᑦᓯᕋᐅᑏᑦ ᐊᒻᒪᓗ 
ᑲᒪᒋᔭᓄᑦ ᕿᒥᒡᕈᒍᑏᑦ ᐃᓚᐅᕗᑦ ᐅᕙᓂ ᓇᓂᑦᓯᑎᖏᑦ 6-23. 

1 3-15-11 “ᑭᕙᓪᓕᕐᒥ ᓄᓇᓖᑦ ᖃᐅᔨᒪᓂᖏᑦ ᐆᒪᔪᕋᓴᓐᓂᒃ ᐊᖑᓇᓱᒃᑕᐅᕙᑦᑐᓂᒃ ᐊᒻᒪᓗ ᓇᔪᒐᕐᓂᒃ ᕿᒥᒡᕈᓂᖅ” 
                                                      



 

ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓂᕐᒧᑦ ᐆᒪᔪᓕᕆᔨ 
ᑐᓴᕐᕕᐅᒐᓱᐊᕐᑐᑦ:  ᐲᑕ ᑭᑦ, ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᐅᓪᓗᖓ:  ᕖᕝᕗᐊᕆ 19, 2015 

 

  



ᓄᑖᑦ ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᑦᓴᑦ ᐸᐸᑕᓂᒃ ᑐᑦᓯᕋᐅᑏᑦ 2015-2016ᒥ 

ᑲᒪᒋᔭᖅ # 
ᐊᒡᕌᒍᒐᓴᓐᓄᑦ 
ᐅᕝᕙᓘᓐᓃᑦ 
ᓯᕗᕐᖓᒍᑦ 

ᑕᐃᔭᐅᓂᖓ ᖃᑦᓯᐅᓂᖏᑦ 
ᑐᑦᓯᕋᕐᑕᑦ ᓈᓴᐅᑏᑦ ᖁᒡᕙᓯᓐᓂᖓ ᓇᓂᑦᓯᑎᖓ 

2-15-04  ᐃᑦᑐᐊᕐᑐᕐᕕᒃᒥ ᓇᓄᐃᑦ ᓇᑭᖖᒑᕐᓂᖏᑦ 
ᓇᓗᓇᐃᒃᑯᓯᕐᑕᑦ-ᑕᑯᔭᐅᒃᑲᓂᕐᑐᑦ $75,000 94.00 1 6 

3-15-11 ᐊᒡᕌᒍᒐᓴᓐᓄᑦ ᑭᕙᓪᓕᕐᒥ ᓄᓇᓖᑦ ᖃᐅᔨᒪᓂᖏᑦ ᐆᒪᔪᕋᓴᓐᓂᒃ 
ᐊᖑᓇᓱᒃᑕᐅᕙᑦᑐᓂᒃ ᐊᒻᒪᓗ ᓇᔪᒐᕐᓂᒃ ᖃᐅᔨᓴᕐᓂᖅ $50,000 89.00 2 7 

2-15-05  ᖃᒡᕆᐅᕋᖅᒥ ᓇᓄᐃᑦ ᓇᑭᖖᒑᕐᒪᖔᑕ ᓇᓗᓇᐃᒃᑯᓯᕐᑕᑦ-
ᑕᑯᔭᐅᒃᑲᓂᕐᑐᑦ $75,000 84.40 3 8 

3-15-02  ᐊᕐᕖᑦ ᓅᑦᑕᕐᓂᖏᑦ ᐊᒻᒪᓗ ᐊᕙᑎᖏᑦ $35,000 81.90 4 9 

2-15-01 ᐊᒡᕌᒍᒐᓴᓐᓄᑦ ᖃᐅᔨᒪᒐᓱᐊᕐᓂᖅ ᖃᕝᕕᒑᕐᔪᓐᓂᒃ - ᐸᒡᕕᓴᓐᓇᖏᑦ 
ᐊᒻᒪᓗ ᓄᓇᓕᓐᓂᒃ ᐱᒋᐊᕐᑕᑦ $30,000 80.35 5 10 

3-15-04  ᐊᐅᓱᐃᑦᑑᑉ ᐃᒪᕕᖓᓂ ᐊᓪᓚᖖᒍᐊᑦ ᖃᐅᔨᓴᕐᑕᑦ $45,000 77.75 6 11 

3-15-08  ᖃᐅᔨᒐᓱᐊᕐᓂᖅ ᐊᑕᐅᓯᕐᓃᖔᕐᑐᓂᒃ ᐊᒻᒪᓗ ᓯᓚᐅᑉ 
ᐊᑦᑐᐃᓂᖏᓐᓂᒃ ᐃᖃᓗᒐᐃᑦ ᐱᕈᕐᐸᓪᓕᐊᓂᖏᓐᓂᒃ $12,500 77.30 7 12 

3-15-09  ᐅᐊᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᐊᓪᓚᖖᒍᐊᑦ 
ᓈᓴᕐᑕᑦ $65,000 74.80 8 13 

3-15-07  

ᐃᖃᓗᓐᓂᐊᒐᕐᓂᒃ ᐃᒻᒥᓂᕐᓱᕐᑐᖅ ᐆᒪᔫᓂᖏᓐᓂᒃ 
ᖃᐅᔨᓴᕋᑦᓴᓂᑦᑐᖅ ᐃᖃᓗᒃᑑᑦᑎᐊᖅᒥ ᐃᖃᓗᒃᐱᓐᓂᒃ 

(Salvelinus alpinus) ᐊᑕᐅᓯᕐᓃᖔᕐᑐᓂᒃ: 
ᐱᔭᕇᕐᑕᐅᓂᖏᑦ ᐅᕙᓂ ᔭᐃᑯ ᐊᒻᒪᓗ Hᐊᓗᒃᕕᒃ ᑰᓐᓂ 

$20,000 74.00 9 14 

3-15-03 ᐊᒡᕌᒍᒐᓴᓐᓄᑦ ᑲᓇᓐᓇᖓᓂ ᐅᑭᐅᕐᑕᕐᑑᑉ ᑕᕆᐅᕐᒥ ᐆᒪᔪᒐᓴᐃᑦ ᓈᓴᕐᑕᑦ $75,000 73.90 10 15 

3-15-01  
ᓅᑦᑕᕐᓂᖏᑦ ᐊᒻᒪᓗ ᓇᔪᒐᕐᒥᒃ ᐊᑐᕐᓂᖏᑦ ᖃᓕᕋᓖᑦ 

ᐊᒻᒪ ᓗᐊᓯᖏᑦ ᑕᕆᐅᕐᒥ ᐃᖃᓗᐃᑦ ᐸᓐᓂᕐᑑᖅ 
ᑲᖏᕐᑐᐊᓗᐊᓂ 

$20,000 73.10 11 16 

2-15-07  

ᓇᑭᖖᒑᕐᓂᖏᓐᓂᒃ ᖃᐅᔨᓴᕋᑦᓴᓂᕐᓂᖅ, 
ᖃᓄᐃᓕᖓᓂᖏᑦ, ᐊᒻᒪᓗ ᓄᓇᖏᓐᓂᒃ ᓈᓴᐃᓂᖅ 
Prince Charles ᕿᑭᖅᑕᒥ ᐊᒻᒪᓗ ᕿᓂᖓᓂ 

ᕿᑭᖅᑖᓘᑉ ᓇᐹᕐᑐᖃᖖᒋᑦᑐᒥ ᑐᒃᑐᐃᑦ 

$75,000 73.10 12 17 

2-15-06  ᓂᒋᐊᓂ ᕿᑭᖅᑖᓘᑉ ᑐᒃᑐᐃᑦ ᐅᑭᐊᑦᓵᒃᑯᑦ 
ᖃᓄᐃᑦᑑᓂᖏᑦ/ᖃᓄᐃᓕᖓᓂᖏᓐᓂᒃ ᓈᓴᐃᓃᑦ $75,000 72.60 13 18 

2-15-02  ᑭᕙᓪᓕᕐᒥ ᑐᒃᑐᓂᒃ ᖃᐅᔨᒪᒐᓱᐊᕐᓂᖅ $75,000 71.20 14 19 

2-15-03  ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ ᓈᓴᐃᓂᖅ $75,000 71.02 15 20 

3-15-12 ᐊᒡᕌᒍᒐᓴᓐᓄᑦ 

ᐱᕙᓪᓕᐊᑎᑦᓯᓂᖅ ᓄᓇᓕᓐᓂᒃ ᐱᑕᑲᖃᕐᑐᓂᒃ 
ᖃᐅᔨᒪᒐᓱᐊᕐᑐᓂ ᐊᒻᒪᓗ ᕿᓚᒻᒥᐅᔪᒥᒃ ᖃᐅᔨᔭᐅᓂᖏᑦ 

ᐃᒪᒃᑯᑦ ᑎᑭᐊᕙᓪᓕᐊᔪᑦ ᐆᒪᔪᑦ ᑲᓇᑕᐅᑉ 
ᐅᑭᐅᕐᑕᕐᑐᖓᓂ 

$75,000 68.00 16 21 

2-15-13  
ᐱᕐᓕᕋᖅᕕᒃᔪᐊᖅᒥ ᓇᓄᐃᑦ ᓇᑭᖖᒑᕐᒪᖔᑕ 

ᓇᓗᓇᐃᒃᑯᓯᕐᑕᑦ-ᑕᑯᔭᐅᒃᑲᓂᕐᑐᑦ: ᖃᖓᑦᑕᕐᑎᑕᐅᒪᔪᒃᑯᑦ 
ᖁᖓᓯᕈᐃᑦ ᐅᑎᕐᑎᑕᑦ 

$15,000 67.20 17 22 

3-15-10  ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᕿᓚᓗᒐᐃᑦ 
ᓈᓴᕐᑕᑦ $50,000 66.60 18 23 

  ᑲᑎᑦᑐᒋᑦ ᑮᓇᐅᔭᑦ ᑐᑦᓯᕋᕐᑕᑦ: $942,500    

  ᑲᑎᑦᑐᒋᑦ ᑮᓇᐅᔭᑦ ᐊᑐᐃᓐᓇᐃᑦ: $963,000    

